Ходимларнинг вакиллик органини ташкил этиш ҳақидаги йиғилиш баёнидан намуна

КУН ТАРТИБИ:
1. Бугунги умумий йиғилиш раисини ва котибини сайлаш.
3. “Шодлик барака” масъулияти чекланган жамияти ходимларининг вакилини сайлаш тўғрисида.

1. Кун тартибидаги биринчи масала юзасидан йиғилишда қатнашаётган ташкилот юрисконсульти А.Р.Собиров Ишлаб чиқариш бўлими бошлиғи Н.К.Нўмоновни ушбу йиғилишга раислик қилувчи, Савдо бўлими мутахассиси С.Р.Каримжоновни йиғилиш котиблик қилувчи сифатида сайлашни таклиф қилди.
Йиғилишда қатнашаётган ходимлар берилган таклифни бир овоздан маъқулладилар, шундан келиб чиқиб, умумий йиғилиш қарор қилади:
1. Ишлаб чиқариш бўлими бошлиғи Н.К.Нўмонов ушбу йиғилишга раис сифатида, Савдо бўлими мутахассиси С.Р.Каримжонов йиғилиш котиби сифатида сайлансин.

2. Кун тартибига қўйилган иккинчи ва асосий масала юзасидан, йиғилиш раиси Н.К.Нўмонов сўзга чиқиб, ташкилотда ходимларнинг ҳуқуқлари ва қонуний манфаатларини ифода этиш муҳим аҳамият касб этишини, бунинг учун ходимлар иш берувчининг олдида уларнинг номидан иш тутадиган вакиллик органини сайлаб олиши кераклигини билдирди.
Ходимларнинг вакиллик органи худди касаба уюшмалари каби иш берувчи ва ходимлар ўртасидаги муносабатларда ходимларнинг манфаатларини ҳимоя қилади, қолаверса, ходимларнинг ҳуқуқ ва мажбуриятларига доир ички ҳужжатлар қабул қилинадиган бўлса, ходимларнинг манфаатларидан келиб чиқиб, бу ҳужжатларни келишади ёки ўз эътирозларини билдиради. Ташкилот ходимлари тегишли касаба уюшмаларига аъзо бўлмагани учун, касаба уюшмаси қўмитаси тузиш имкони йўқ, лекин қонунчиликка кўра унинг муқобили сифатида ходимларнинг вакиллик органини ёки ягона вакилдан иборат шахсни сайлаш мумкин.
Йиғилишда иштирок этаётган ходимлар йиғилиш раисининг фикрини маъқулладилар ва ходимлардан Таҳлил бўлими етакчи мутахассиси Ш.М.Саидов бошқаларга қараганда тажрибали ва кўпчиликка устоз бўлган Мониторинг бўлими бош мутахассиси М.Р.Тўлқиновни ходимларнинг вакили сифатида сайлашни таклиф қилди.
Киритилган ушбу таклифни йиғилишда қатнашаётган бошқа ходимлар ҳам қўллаб-қувватлади ва йиғилиш иштирокчилари бир овоздан М.Р.Тўлқиновни “Шодлик барака” масъулияти чекланган жамияти ходимларининг вакили этиб сайлашга овоз бердилар.
Юқоридагилардан келиб чиқиб ва Ўзбекистон Республикаси Меҳнат кодексининг 15-моддасига асосланиб, 

УМУМИЙ ЙИҒИЛИШ ҚАРОР ҚИЛАДИ:

1. Кун тартибига қўйилган иккинчи масала йиғилишда қатнашган меҳнат жамоаси томонидан атрофлича муҳокама қилингани эътиборга олинсин;

2. Хўжалик мудири М.Р.Тўлқинов “Шодлик барака” масъулияти чекланган жамияти ходимларининг вакили этиб сайлансин.

3. Ушбу йиғилиш баёнидан кўчирма маълумот учун иш берувчига тақдим этилсин.


Йиғилиш раиси							Н.К.Нўмонов


Йиғилиш котиби							С.Р.Каримжонова

